
O‟ZGARUVCHAN TA‟LIM SHAROITIDA HARBIY RAHBARNING TARBIYA 

TAMOYILLARI 

Samadov Abdulaziz Ashurovich, 

Buxoro davlat pedagogika instituti  

Harbiy ta‘lim fakulteti uslubiy tayyorgarlik sikli dotsenti 

 

Ushbu maqolada Harbiy rahbarning tarbiya tamoyil yo‘llari va samaradorligi haqida yoritilgan. 

Harbiy rahbarning tarbiya tamoyillari deganda tarbiya jarayonining qonuniyatlaridan kelib chiqadigan, 

tarbiya jarayonining mazmuniga, metodlariga va uni tashkil etishga qo‘yiladigan asosiy talablarni 

ifodalovchi, boshlang‗ich (asos bo‗lgan) qoidalarni tushuniladi. Ular tarbiya jarayonining xususiyatlarini 

aks ettiradi. Tarbiya tamoyillariga pedagoglar tarbiyaviy vazifalarni hal etishda amal qiladilar. Tarbiyaning 

tamoyilari deb yosh avlodni tarbiyalash maqsadidan kelib chiqadigan va talablarni milliy qadriyat ruhida 

tarbiyalashning mazmuni, mohiyati va yo‗nalishiga qo‘yiladigan eng muhim talablarni belgilab beruvchi 

asosiy g‗oyalar va qoidalar yig‗indisiga aytiladi. 

Kalit so„z: tarbiya, ta‘lim, ma‘lumot, rivojlanish, ruhiy tayyorgarlik, mustaqil tarbiya, mustaqil ta‘lim, 

bilim, ko‗nikma, malaka, keng dunyoqarash; yuksak axloqiylik; bilimdonlik, zukkolik va ziyolilik; yuksak 

muomala madaniyati, so‗zlashish odobi; o‗ziga nisbatan talabchanlik, izlanuvchanlik. 

 

ПРИНЦИПЫ ВОСПИТАНИЯ ВОЕННОГО ЛИДЕРА В УСЛОВИЯХ  

ИЗМЕНЯЮЩЕГОСЯ ОБРАЗОВАНИЯ 

 

В данной статье описаны принципы и эффективность обучения военачальников. Принципы 

воспитания военачальника означают исходные (основные) правила, вытекающие из 

закономерностей воспитательного процесса, выражающие основные требования к содержанию, 

методам и организации воспитательного процесса. Они отражают особенности образовательного 

процесса. Воспитательных принципов придерживаются педагоги при решении воспитательных 

задач. Принципы воспитания представляют собой совокупность основных идей и правил, 

определяющих важнейшие требования к содержанию, характеру и направленности воспитания в 

духе национальных ценностей, вытекающих из цели воспитания подрастающего поколения. 

Ключевые слова: воспитание, образование, информация, развитие, умственная подготовка, 

самостоятельное воспитание, самостоятельное образование, знания, умения, навыки, широкий 

кругозор, высокая нравственность, знания, интеллект и разум, высокая культура общения, манера 

речи, требовательный к себе, ищущий. 

 

PRINCIPLES OF EDUCATION OF A MILITARY LEADER IN CHANGING 

EDUCATIONAL CONDITIONS 

 

This article describes the principles and effectiveness of military leader education. The principles of 

education of a military leader mean the initial (basic) rules that arise from the laws of the education process, 

express the main requirements for the content, methods and organization of the education process. They 

reflect the characteristics of the educational process. Educational principles are followed by pedagogues in 

solving educational tasks. The principles of education are a set of basic ideas and rules that determine the 

most important requirements for the content, nature and direction of education in the spirit of national 

values, arising from the purpose of educating the young generation. 

Keywords: Education, information, development, mental training, independent upbringing, 

independent education, knowledge, skills, broad outlook; high morality; knowledge, intelligence, high 

culture of communication, manners of speaking; self-demanding, searching. 

 

Kirish. Tarbiya - yosh avlodni muayyan maqsad yo‗lida har tomonlama o‗stirish, uning demokratik 

ongi va xulq-atvorini tarkib toptirish jarayonidir. Yosh avlodni tarbiyalash masalalari doimo mustaqil 

jamiyatimizning diqqat markazida turadi. 

Har bir mustahkam fan o‗zining predmeti va metodologik asoslariga egadir. Jumladan, «Pedagogika» 

ham fan sifatida shakllanib, o‗zining predmetiga ega bo‗ldi. «Pedagogika» ham fan sifatida tarbiya tizimini, 

jamiyatning talab va ehtiyojlari asosida hayotga bog‗lab boradi. 

Shu sababli tarbiya jarayonini ijtimoiy hayotning ajralmas qismi deb qarash lozim, chunki tarbiyaviy 

ishlarni olib bormasdan turib jamiyatni, uning rivojlanishini tasavvur qilish qiyin.  

Tarbiya ta‘lim berish bilan mustahkam aloqada bo‗lgan holda, o‗ziga xos qonuniyatlarga ham egadir. 

Ta‘lim va tarbiya yagona jarayondir. Lekin ular bir-biriga aynan o‗xshash emas. Ta‘lim va tarbiyaning 

birligi, avvalo, ularning maqsadining umumiyligidan iborat. Bir butun pedagogik jarayonida ta‘lim doimo 

tarbiyaviy vazifalarni, tarbiya esa hayotni bilish, unga tayyorlanishdek mas‘uliyatli vazifani bajaradi. 

Tarbiya jarayoni o‗z-o‗zini tarbiyalash bilan mustahkam bog‗langan. O‗z-o‗zini tarbiyalash 

harbiylarning o‗z shaxsini o‗zgartirishiga qaratilgan faoliyatidir. O‗z-o‗zini tarbiyalash to‗g‗ri tarbiya berish 

bilan birga sodir bo‗ladi va ayni vaqtda to‗g‗ri tarbiya natijasi hisoblanadi. Tarbiya jarayonida askarlar 

o‗zlarini tarbiyalaydilar, kamolga yetkazadilar, o‗z ustlarida mustaqil ishlaydilar, o‗z harakatlarini, shaxsiy 

sifatlarini ijobiy tomonga o‗zgartirishga harakat qiladilar. O‗z-o‗zini tarbiyalash harbiylarning o‗zida 

muayyan fazilatlarini o‗stirishga qaratilgan ongli intilish, iroda kuchini ishlatish jarayonidir. 

O‗z-o‗zini tarbiyalash shaxsda tanqidiy qarash paydo bo‗lishi bilan boshlanadi. Ammo bunda tanqidiy 

mulohaza boshqalar xulqiga, o‗rtoqlarining faoliyatiga  nisbatan emas, balki o‗z xulqi va xarakteriga, o‗z 

bilim va o‗zlashtirishiga nisbatan bo‗lsagina o‗z-o‗zini tarbiyalashga xizmat qiladi. Bunda harbiylarda o‗zini 

idora qilish, o‗z harakatlari va qilmishlarini nazorat qilish, tahlil qilish imkoniyati shakllanib boradi. O‗z-

o‗zini tarbiyalashda muvafaqqiyatga erishish uchun askar o‗zining xulqini to‗g‗ri baholash qobiliyatini 

o‗stirish, o‗zi uchun axloqiy ideal tanlash istagini vujudga keltirish kerak. 

Tarbiya tamoyillariga pedagoglar tarbiyaviy vazifalarni hal etishda amal qiladilar. Tarbiya 

tamoyillariga quyidagi talablar qo‘yiladi: 

Birinchi talab-majburiylik (ya‘ni, tarbiya tamoyillari shunchaki maslahat yoki tavsiya bo‗lmasdan, 

ular muqarrar ravishda pedagogik amaliyotga tatbiq etilishini talab qiladi); 

Ikkinchi talab-komplekslilik (ya‘ni, tarbiya tamoyillari tarbiya jarayonining barcha bosqichlarida bir 

vaqtning o‗zida, frontal holda qo‗llaniladi, ularning ketma-ket, alohida qo‗llanishlariga yo‗l qoʻymaslik 

kerak); 

Uchinchi talab-baravar qimmatlilik (ya‘ni, tarbiya tamoyillari umumiy va asosiy qoidalar sifatida eng 

qimmatli, baravar bo‗lib, ularning orasida asosiy va ikkinchi darajali prinsiplar bo‗lmaydi). 

Tarbiya tamoyillari «tayyor retseptlar» «universal qoidalar» emas, pedagoglar ulardan 

foydalanganlarida avtomatik tarzda yuqori natijalarni birdangina olmaydilar. 

Tarbiya tamoyillarining talablari umumiy, ammo, har bir ofitser o‗z bilimi, tajribasi, mahoratiga 

tayanib, ulardan ijodiy foydalanadi. 

Har bir ishning o‗ziga xos bir qator muhim qonun-qoidalari mavjudki, ularga amal qilish tarbiya 

ishining samarali bo‗lishini ta‘minlaydi. 

Jumladan: 

-tarbiyaning ilmiyligi; 

-tarbiyaning ongliligi; 

-tarbiyada ishontirish; 

-tarbiyaning hayot va harbiy faoliyat bilan bog‗liqligi; 

-tarbiyaning insonparvar va demokratik xarakteri; 

-tarbiyada vijdon, iroda, qat‘iylik va ishonch; 

-tarbiyada intizom, axloq va burch uyg‗unligi; 

-tarbiyaning yakka va umumiy xarakteri; 

-jamoada ijobiy namuna; 

-jamoada va jamoa orqali tarbiya. 

Tarbiyaning ilmiyligi: 

Mustaqil O‗zbekistonimimzda ayni kunlarda ta‘lim-tarbiya jarayonini hozirgi davr talabiga javob 

berishga va ularni yangi pedagogik texnologiya asosida tashkil qilishda xususan tarbiyaning ilmiy sifatida, 

demokratik nuqtayi nazardan tashkil qilishda katta ahamiyat bermoqda. «Barkamol avlod O‗zbekiston 

taraqqiyotining poydevori» sharafli nomda yozgan Prezidentimizning asari shahodat beradiki, yoshlarimiz 

dunyoqarashini shakllantirish va rivojlantirish uchun chet ellarda ta‘lim-tarbiya olish va ularning ta‘lim 

tizimimizda ilmiy nuqtayi nazardan ommalashtirish bu harbiylarni sogʻlom fikr va yuqori darajali ilmlarga 

tayyor qilishdan iborat. 

Qadimgi Yunonistonning mashhur faylasuflari Suqrot, Aflotun, Arastu, Demokrit va boshqalar o‗z 

g‗oyalariga ham jiddiy e‘tibor berganlar. 

Tarbiya-bu harbiylar hayotida hosil qilingan bilimlar asosida aqliy kamolot-dunyoqarashni, insoniy 

e‘tiqod, burch va mas‘uliyatni, ofitserlar shaxsiga xos bo‗lgan axloqiy fazilatlarini yaratishdagi maqsadni 

ifodalaydi. Tarbiya jarayonining mohiyati shu jarayon uchun xarakterli bo‗lgan va muayyan qonuniyatlarda 

namoyon bo‗ladigan ichki aloqa va munosabatlarni aks ettiradi va o‗zining qoidalarini alohida belgilaydi. 

https://buxdu.uz



―PEDAGOGIK MAHORAT‖ ilmiy-nazariy va metodik jurnal. 2023, № 3 

193 

Tarbiyada izchillik juda muhimdir. Tarbiyachi avloddan tarbiyalanuvchilardan biror narsani talab 

qilib, so‗ngra o‗zining bu talabini unutib qoʻysa yoki o‗zi bu talabga xilof ish tutsa, bu hol tarbiyaga juda 

yomon ta‘sir qiladi. 

Qurolli Kuchlarda harbiylar o‗z lafziga sobit bo‗lmog‗i kerak. Masalan: ofitser ertaga harbiy 

kiyimlaringizni tozalashni va tartib tarzini ko‗raman deb va‘da berdimi, albatta bajarishi shart. Yoki agar 

qoʻlostidagilar bilan biron mavzuda bahs-munozara o‗tkazmoqchi bo‗lsa, bu masala ilmiy nuqtayi nazardan 

asoslangan bo‗lishi kerak. Ofitser biror tarbiyaviy tadbir uyushtirishni harbiylarga va‘da qilib, sal orada 

va‘dasini esdan chiqarib qoʻysa, harbiylar bunday ofitserga ishonmay qoʻyadilar. Har bir ofitserni so‗zi bilan 

ishi bir bo‗lishi kerak.  

Harbiylarda tarbiyaviy ta‘sir ko‗rsatishda izchillikka rioya qilish, muammoni avvalicha davom ettirish 

va bir xil talab qo‗yish muvaffaqiyat qozonishning eng muhim shartlaridan biri bo‗lib hisoblanadi. Afsuski, 

amalda ba‘zan harbiy qo‗mondonning talablarini qo‗llab-quvvatlaydigan emas, balki harbiylarga teskari 

ta‘sir ko‗rsatadi. Harbiylar orasida ham hamma vaqt bir xilligi ta‘minlanavermaydi. Tarbiya uzoq muddatli, 

murakkab jarayon bo‗lib, unda harbiy qo‗mondon va yashash muhit, jamoatchilik, ta‘lim muassisalari va 

boshqalar ta‘sir yetkazadi. Shu sababli ularning ishida izchillik va davomiylik bo‗lishiga rioya etish, bu 

tarbiya zanjirini buzmaslik, harbiylarni tarbiyalanganlik darajasini tarbiya usullari va tamoyillarini o‗z 

vaqtida aniqlab olish juda muhimdir. 

Tarbiya ilmiy nuqtayi nazardan qaraganda u bir chinor daraxtidir. Ammo undan farqi shundaki, agar 

chinor shoxasini kessangiz qaytadan ko‗karishi mumkin, ammo tarbiya tamoyilini bir sohasini olib 

tashasangiz tarbiya o‗z mohiyatini yuqotadi. Shu nuqtayi nazardan tarbiyaga ilmiylik asosda tashkiliy ishlar 

olib borish kerak. 

Tarbiya jarayonini ilmiy asoslangan tarzda olib borish uning qonuniyatlarini chuqur o‗rganish talab 

qiladiki, tarbiya jarayonining muayyan rivojlanishi uchun sharoit yaratuvchi sabab va oqibat o‗rtasidagi 

muhim, zarur ichki aloqalarning ifodasi sifatida namoyon bo‗ladi. 

Tarbiyaning ilmiyligi bu bevosita tarbiyaga ilmiy tomondan yondashilgan holda, tarbiyani 

qonuniyatlarini ilmiy jihatdan ochib berish, tarbiyani yo‗naltirishning yangi usullarini takomillashtirishni 

ham talab qiladi. 

Ilmiy-axloqiy normalarni egallash jarayonida harbiylarda yoshlarda aqliy, axloqiy tarbiya, 

dunyoqarash, e‘tiqod tarkib topadi, ma‘naviy saviyasi yanada o‗sib rivojlanadi.  

Tarbiyaning ilmiyligi hozirgi kunda ta‘lim kabi eng dolzarb masaladir. Chunki, tarbiyani ilmiyligini 

yo‗qotsa yoshlar tarbiyasi va tarbiya bevosita o‗z izidan chiqib ketadi. Lekin Sharq mutafakkirlari 

tarbiyaning ilmiyligida boy ma‘naviy-madaniy meroslarga egadirlar. Bular hozirgi tarbiya jarayoniga 

bevosita uyg‗unlashtirilib olib borilmoqda. 

Harbiy vaziyatlarda ilmiylik asosida yo„l tuta olishni tarbiyalash. Har bir harbiy xizmatchi o‗z 

g‗oyasiga bog‗liq muammolarni to‗g‗ri hal qilmog‗i, yutuqlarni esa keyingi xatolarni sodir etmasligi shart 

deb bilish kerak. Harbiy vaziyatlar, ya‘ni jangovar holatda tinchlik vaqtida eng oqil va to‗g‗ri yo‗lni 

tanlamog‗i darkor. Xizmat faoliyatini oladigan bo‗lsak quyidagi holatlarda: 

 Xizmatini yoki harbiy qismini o‗zboshimchalik bilan tashlab ketmaslik; 

 O‗z vatanini himoyasi va uning taraqqiyoti oldida o‗z burchini unutmaslik; 

 Xizmatini namunali bajarish va xizmatdan bo‗yin tovlamaslik; 

 Xizmatda o‗rnatilgan tartib-qoidalarni buzmaslik, ularga qat‘iy va aniq rioya qilish; 

 O‗zining qurolli Kuchlari jangchisi burchini teran anglash; 
 Har doim o‗zini jismoniy va aqliy chiniqtirib borishi zarur; 

 Jangovar vaziyatlarda esa u quyidagilarni hisobga olgan holda to‗g‗ri va eng aniq yo‗lini 
tanlamog‗i lozim; 

 Jangda o‗z vatanini kichik bir bo‗lagi bo‗lishi lozim, har bir kishining hayotini yanada shirinroq va 

baxtliroq qilish uchun bir tomchi qonini ham ayamaslik; 

Jangda nafaqat o‗zini, balki o‗z do‗stini himoya qilishi va ularni har qanday sharoitlarda tashlab 

ketmaslik, o‗z do‗stiga sodiqligini shunday vaziyatlarda ko‗rsatish uning insoniy jangchilik burchidir. 

Tarbiyaning ongliligi: 

Tarbiyaning mazmuni, shakl va tamoyillari harbiylarning saviyasiga qarab turli guruhlarda har xil 

bo‗ladi. Tarbiyaning tamoyillariga qaraganda tarbiyaning ongliyligi harbiylarning bilim, ko‗nikma va 

malakaga qay darajagacha erishishni har tomonlama ijtimoiy-siyosiy jihatlardan aniqlaydigan tamoyildir. 

Ong va xulq-atvorning birligi: ong faoliyatda vujudga keladi, shakllanadi va namoyon bo‗ladi. Tushunchalar, 

mulohazalar, baholashlar, e‘tiqodlarning majmui sifatida ong ofitserning xulq-atvori va xatti-harakatlarini 

yo‗naltiradi va bir vaqtning o‗zida o‗zi ham xulq-atvor va faoliyatning ta‘siri ostida shakllanadi. Tarbiyada 

ong va faoliyat birligiga erishish harbiylarning faoliyati va muomalasi asosida ularni hayotini tashkil qilish, 

amaldagi o‗zaro munosabatlarni yo‗lga qo‗yish tufayli vujudga keladi. 

Har bir ofitserda shaxsni ko‗ra bilish kerak. Ofitserning qoʻl ostidagilari qanday bo‗lmasin unga 

nisbatan hurmat bilan munosabatda bo‗lishi, uning barcha xatti-harakatlariga sabr-toqatli bo‗lmog‗i lozim. 

Ammo hurmatni o‗z me‘yori bo‗lib, unga oqilona, ongliy ravishda talab qo‗yish va munosabatda bo‗lishi 

lozim. 

Harbiylarga oqilona talab qo‗yish uning maqsadga muvofiqligi, tarbiya jarayonining ehtiyojlaridan 

kelib chiqishi, tarbiya vazifalariga mosligi, harbiylar tomonidan zaruriyat sifatida qabul qilinishini anglatadi. 

Ayrim harbiy xizmatchilar o‗zlarining ongliligi, saranjom-sarishtaliligi, intizomliligi, fahm-farosati, 

aktivligi bilan ofitser va jamoaning ishonchi va hurmatiga sazovor bo‗ladilar. Ayrimlari esa, intizomsizligi 

va be‘mani qiliqlari bilan tezda «tanilib» qoladilar. 

Harbiy bilim yurtlarida ofitserlar qo‗l ostidagilarni orzu havas bilan bilim yurtga kelishini nazarga 

olib, bu intilishlarini mustahkamlashi, ishini va xulqini baholashda avval yaxshi, ijobiy tomonlarini ta‘kidlab, 

keyin kamchiliklarini yo‗qotish yo‗lini ko‗rsatishi lozim. 

Harbiylarni tarbiyalashda aql bilan ish ko‗radigan mohir ofitserlar o‗z tarbiyalaridagi askarlarning 

shaxsiy fazilatlarini juda yaxshi biladilar va bundan keyin uning xulqida nimalarga erishmoqchi ekanliklarini 

aniq tasavvur etadilar. Tarbiyada ana shu maqsadni amalga ilmiy nuqtayi nazardan oshirish uchun bola 

xulqidagi ijobiy sifatlarga suyanib ish tutadilar. Natijada askar o‗z vazifalarini yanada yaxshi bajarishga, 

ofitserlarning hurmatini qozonishga, ishonchini oqlashga intiladi. Faoliyat jarayonida hosil bo‗lgan malaka, 

bilish va odatlar axloq normalariga rioya qilishini yengillashtiradi. Demak, tarbiyachi harbiylar shaxsining 

eng tez rivojlanadigan davri-kursantlik yillarida uning ongiga turli-tuman faoliyat (o‗qish, mehnat, ijtimoiy 

ishlar, o‗yin, sport) yordami bilan maxsus ta‘sir etishi muhimdir. Aks holda xulq normalari, ijtimoiy axloq 

talablari yaxshi tushunilmay qolishi natijasida shaxs ijtimoiy munosabatlarda barqaror, tasodifiy ta‘sirga 

beriluvchan bo‗lib qolishi mumkin. Tarbiya jarayonida harbiy xizmatchilarning ongliligi emas, balki his-

tuyg‗ularini ham o‗stirib borish, unda jamiyatning shaxsga qo‗yadigan axloqiy talablariga muvofiq keladigan 

xulqiy malaka va odatlarini hosil qilish lozim. 

Haqiqatan ham, mustaqillik barkamol inson uchun bebaho qadr-qimmatimizni tiklash, o‗zligini 

chuqurroq anglash, unutmayotgan ma‘naviy-axloqiy qadriyatlarimizni hayotga tatbiq etish, shu yurtning 

fuqarosi ekanligidan fikrlanish, ona tilining sohibi bo‗lish kabi baxtni ato etadi. Mustaqillikning maqsadi, 

mohiyati va vazifalarini harbiylar ongiga singdirishi komil ofitserni voyaga yetkazish, xalq ta‘limi tizimini 

yanada rivojlantirishini talab qiladi.  

Avvalo shuni ta‘kidlashimiz kerakki, biz eski sho‗rolar zamonidan qolgan ta‘lim-tarbiya tizimiga xos 

mafkuraviy qarashlardan va sartqitlardan hali-beri to‗liq qutulganimiz yo‗q. Bugungi kunda mutaxassis 

kadrlar tayyorlash, ta‘lim va bilim berish tizimi hayotimizda bo‗layotgan islohot, yangilanish jarayonlari 

talablari bilan yaqindan bog‗lanmaganligi har tomonlama sezilmoqda. Ofitserga o‗ziga xos zamonaviy bilim 

berish, ularning ma‘lumotini, malakasini oshirish kabi paysalga solib bo‗lmaydigan dolzarb masalaga duch 

kelmoqdamiz. Tarbiyachi tarbiyalanuvchilarga zamonaviy bilim berishi bu hayot muammosi bo‗lib, shuni 

nazarda tutish lozimki, har bir tarbiyachilarni o‗zini malakasini, kasbiy bilimini yuqori darajaga 

ko‗tarishimiz lozim. Ta‘lim-tarbiya islohoti va uning ongliyligi haqida gapirar ekanmiz, uning mazmuni 

lo‗nda qilib aytganda: «Bizga bitiruvchilar emas, harbiy ta‘lim-tarbiyasini ko‗rgan shaxslar kerak». 

Demokratik jamiyatda ofitser, umuman har bir harbiylar erkin fikrlaydigan etib tarbiyalanadi. Agar 

bola erkin fikrlashni o‗rganmasa, berilgan ta‘lim samarasi past bo‗lishi muqarrar. Albatta, bilim kerak, ammo 

bilim o‗z yo‗liga mustaqil fikrlash ham katta boylikdir. 

Xulosa. Ofitserni o‗z fikriga ega bo‗lishi uchun mustaqil fikrlash g‗oyalarni ular ongiga singdirishimiz 

lozim. Shundagina kelajak ofitser har tomonlama yetuk, barkamol inson bo‗lib yetishadi. Harbiylarni 

tarbiyalashda axloqiy ong va axloqiy tuyg‗ularni shakllantirish emas-ularni ma‘naviy munosabatlarda 

namoyon bo‗ladigan faoliyatining har xil turlariga jalb etishi lozim. 

Axloqiy ongni tarbiyalash-harbiylarni Vatanga, jamiyat va mehnatga o‗ziga va ofitser munosabatini 

anglab olishga qaratilgan axloqiy tuyg‗ularni tarbiyalash hisoblanadi. 

Yuqoridagi sifatlar ofitserlar ma‘naviyatini tashkil etadi. Harbiylar ma‘naviyati ongli ravishda hayotga 

mujassamlashtirilgan bo‗lishi lozim. 

Ong osti har bir ofitserning taqdiri, yo‗li, oliy maqsadi va ezgu niyatlar asosidagi hayot modeli 

hisoblanadi. Ong osti va ong uyg‗unligi vijdon yordamida amalga oshiriladi. 

Ong osti - dunyoviy va hayotiy haqiqat asosidagi ofitser shaxsiy faoliyatining ma‘naviy-ruhiy yo‗li. 

Ongli faoliyat – jamiyat hayotining bosh mezonidir. Bizga meros bo‗lib qolgan ta‘lim-tarbiya 

tizimining ma‘lum bir qismi bilan bir qatorda uni eng nomaqbul tomoni shundan iborat ediki, harbiylarni 

o‗quv jarayonida mustaqil va erkin fikrlashga yo‗l qo‗ymasliklar qaysi o‗quv yurtini bitiruvchilarini bilimi 

emas, balki ularni avvalgi soxta g‗oyalarini hisobga olish edi. 

